
Mugimenduarekin bat egitean bizitza bestelakoa dela sinesten dugu. 
Mugimenduak aurrera egiten laguntzen baitigu. Izan ere, urratsez urrats, 
mugitzen jarraitzeko arrazoiei eusten diegu.

Manifestu honetan denok gaude islatuta nolabait, 
gure sasoia, egoera pertsonala edo gustuak 
edozein direla ere. Bakoitzak, bere erara eta 
bere erritmoan, bat egin dezake mugimenduaren 
onurekin. 

Guztiok gara M: Emakumeok Mugimenduan. 
Manifestua irakurrita egiazta dezakezu, 8 zutabe 
horietakoren batean, edo guztietan, islatuta 
zaudela.  

M zara, paregabea zara, aktiboa zara, positiboa 
zara, ausarta zara, konprometitua zara, 
inspiratzailea zara, geldiezina zara. 

Mugimenduarekin bat eginez, jarrera positiboa 
hartuz, paregabea zarela jakinez, zure gaitasuna 
eta konpromisoa kontuan hartuz, emakume 
askorentzat inspirazio zarela aitortuz haiek 
zuretzat diren bezala; eta erabakitasunez jokatuz, 
GELDIEZINA ZARA eta HORRELAKOAK DIREN  
emakumeen unibertsoaren parte zara. 

Manifestua

arrazoi, mugimendu mugagabea 
razones; el movimiento es infinito8 ∞

Emakume guztiak gara M.  

M gara.  
Emakumeok Mugimenduan. 
Mugitzen diren emakumeak, bakoitza bere erara. 
Diren bezala ongi sentitzen direnak eta gustatzen 
ez zaiena aldatzen dutenak. Mugitzen garenean 
bizitza bestelakoa delako.

M(2) Paregabeak.
Paregabeak gara. Bakoitza bere momentuan, 
norberaren egoeratik eta inguruabarretatik 
abiatuta. Elkarrekin aurrera goaz mugimendu 
partekatu eta askotariko batean. Mugimenduak 
batzen gaituelako.

M(3) Aktiboak.
Jarrera aktiboarekin ikusezintasuna gainditzen 
dugu. Jarduera fisikoari eta kirolari buruzko 
aurreiritziak eraldatzen ari garen emakumeak gara. 
Mugimenduak pizten gaituelako. 

M(4) Positiboak.
Gure aisialdiaren kalitatea eskasa, ez-aktiboa 
edo ahulgarria dela dioten sinesmenak apurtzen 
ditugu, eta indartzen gaituen denbora eta espazio 
aktibo eta positiboan bihurtzen ditugu. Arnasa 
hartzen dugu, kontzientzia hartzen dugu eta 
ekintzara pasatzen gara. Mugimenduak indartu 
egiten gaituelako. 

M(5) Ausartak.  
Bizitza aktibo bat eraikitzeko erronkari heltzeko 
adorea dugu, oztopoak aukera berri bihurtuz 
eta mugimenduarekin bat eginez. Mugimenduak 
erabakitzeko indarra ematen duelako. 

M(6) Konprometituak.  
Aktibo egoteaz eta beste pertsona batzuekin une 
onak partekatzeaz gozatzen dugun emakumeak 
gara. Badakigu emakume batzuentzat zailagoa 
dela, eta gure babesa eta elkartasuna eskaintzen 
dizkiegu. Mugimendu orok batzen duelako. 

M(7) Inspiratzaileak.
Gurea ere baden espazio hori hartzeko eta 
mugitzeko kemena dugu. Emakume aktibo bakoitza 
inspirazio-iturri da, beste emakume batzuengan 
aktibazioa bultzatzen duelako eta ingurukoak 
kutsatzen dituelako. Mugimenduak mugimendua 
eragiten duelako.

M(∞) Geldiezinak.
Gure modura, gure espazioa aldarrikatzen 
dugu, guztiontzako mundu bat. Horretarako, 
mugimendua hedatzen dugu, emakumeengandik 
hasi eta gizarte osora. Gehiago bagara, urrunago 
iritsiko gara. Mugimenduak geldiezinak egiten 
gaituelako.




